
Osasungoa Euskalduntzeko
Elkarteko kide Roberto Manjonek
Jakinen esanak: “[Osakidetzaz]
Euskararen normalizazioa agintetik
ahalik eta gehien urrundu denez,
hainbat erakundetan ostrazismora
bidali da, edo indiarren erreserbara,
eta eskuarki, erabakiguneetatik baz-
tertu egin da. Horren ondorioz, pla-
naren gauzatze maila epidermikoa
izan da gehienetan, halako moduan
non erabileran funtsezkoak edo oso
eragingarriak diren neurriak hartu
gabe gertatu baitira”. 

Leire Narbaizak Kalamuatik
Txargainera blogean esanak: “Ez deza-
gun geure burua engainatu, horretara
etorri zaizkigu ikasleak, ehuneko ika-
ragarri handi bat bai, behintzat. Paper
zati baten bila, lana lortzen edo
lagunduko omen diena. Perfildunez
bete EAE, irlandarizaioaren bidean:
independentzia barik eta hizkuntza
ere maila-probetan galduta”.

Jose Antonio Dorronsorok Salda
bero blogean esanak: “Irudipena dau-
kat gaur egungo euskaltegien eredua
zaharkituta geratu dela, sakoneko
gaurkotzea eta hizkuntzara era
informalean hurbiltzeko modu
pedagogiko berriak arakatzea eska-
tzen du. Euskaldunberriak “armai-
rutik” atera behar ditugu, hizkuntza
osoki ezagutzen ez badute ere, oina-
rrizko ideiak badauzkate eta horiek
arakatu eta baliatu behar ditugu”.

‘Estatu etnozidaren
kontra‘
JOXE MANUEL ODRIOZOLAK Estatu
etnozidaren kontra izenburuko libu-
rua argitaratu du Elkar argitaletxea-
rekin. Hizkuntzak ditu ardatz eta
estatuek haien kultura eta hizkun-
tzak nola inposatzen dituzten azal-
tzen du. Era berean, menpean har-
tutako hizkuntzek biziberritzeko
zein aukera dituzten kontatzen du.

Frantxua Maitia EEPko
presidente
ONDO BIDEZ, maiatzaren 26an ofi-
zialki adieraziko dute Euskararen

Erakunde Publikoko presidente
berria Frantxua Maitia sozialista
izango dela. Sei urtez Max Brisson
UMPko kontseilariak bete du toki
hori. EEPko presidente kargua
txandakatu egiten da eta horretara-
ko alderdien arteko adostasuna
lortu behar izaten da.

Mintza Eguna
Elizondon
TOPAGUNEAK, Euskara Elkarteen
Federazioak, Mintza Eguna antola-
tu du ekainaren 4an. Seigarren edi-
zioa izango da eta egun osorako
egitaraua dute prest.

Finantza eta ekonomia krisiaren erdian, gobernu guztiek diote ez dagoe-
la dirudik pentsioak mantentzeko, langabezia laguntzeko, hezkuntzaren-
tzat, osasunarentzat... eta ez dute zalantzarik egiten bisturia sartzeko
herri sektoreetan min gehien egiten duen lekuan. Oso gogor murrizten
da gastu soziala. Hainbat herrialdetan ikusi dugu, eta Euskal Herrian ere
jasaten dugu egoera hori, Madrilen, Parisen eta Bruselaren menpe ego-
nik. Dena den, badago kapitulu bat inoiz ukitzen ez dena: gastu militarra
eta armetarako inbertsioa. Estokolmoko Bakearen Ikerketarako Nazioar-
teko Institutuaren arabera, munduko gastu militarrak 2009ko 1,5 bilioi
dolarrak gainditu zituen 2010ean, eguneko 4.200 milioi dolar, alegia.

2011n datu berriagoak azaldu dira –Libiako gerra dela-eta–, tesi hori
baieztatzen dutenak, hau da, gastu sozialerako ez, baina gerrarako dirua
badagoela. Bi adibide: AEBek Libiaren kontra jaurtitzen duten Tomahawk
kruzero misil bakoitzarekin milioi bat euro gastatzen dute, aditu militarren
arabera. Gerraren lehen hiru asteetan 500 misil inguru jaurti zituzten. Soilik
misiletan, hiru astetan, 500 milioi euro gastatu zituzten. Euren abioiek
hegan egindako ordu bakoitzarekin 20.000 euro baino gehiago gastatu dira.
Kalkulatu itzazue hegaldi orduak eta joan milioi euroak gehitzen. Espainiako
Estatuaren kasuan, iturri ofizialen arabera, Libian duen airezko dispositibo
guztiak 43 milioi euro kosta lezake hiru hilabetetan. Espainiako kongresuak
emandako datuek diotenez, Espainiako ejertzitoak 2010ean kanpoan izan-
dako misioen kostu ekonomikoa, 788 milioi eurokoa izan zen. Afganistan-
goa da misiorik garestiena: 464 milioi euro. Gastu sozialak bat-batean
murrizten dituzte, eta era berean, dirua dago gerrarako, diru asko... Eta bio-
lentzia kondenatzen dutela esaten dutenek aitortzen dute hori.

Juan�Mari�Arregi

Beti dago dirua gerrarako

Honelako albisteak egunero irakurtzeko, jaso hari@ DOAN e-postaz:
www.argia.com/harpidetza_haria.php

